
   Поэзи вăл — ытарайми илемлĕ кайăк,

Ун тĕкĕсем те, курăр, тем тĕслех,

Поэзипе, тăванăм, туслашни пит лайăх,

Анчах та вăл савмасть çав кашнинех.



Поэзипе туслашакан телейлĕ,

Ăна паратъ вăл хăйĕн илемне.

Поэзипе туслашакан илейĕ

Çут хĕвелтен те унăн çутине.



Çынна парать хăй çунатне поэзи,

Çут çăлтăрсем патнех çĕклет ăна.

Поэзипе туслашнă çыннăн ĕçĕ

Ялав пулса çĕклет саманана.

  